დაავადებათა ეპიდემიოლოგიის ზოგადი მიმოხილვა გალის რაიონში
გალის რეგიონში მცხოვრები მოსახლეობის ჯანმრთელობის მდგომარეობაში წლების განმავლობაში აღინიშნება გაუარესების ტენდენცია, რაც დასტურდება განვლილი პერიოდის როგორც  მოპოვებული სამედიცინო-სტატისტიკური მონაცემების ანალიზით, ისე საერთაშორისო ორგანიზაციების  [გაერო-სა და ეუთო-ს სპეციალური მისია – 2002წ., MDM-ის (“მსოფლიოს ექიმები”-საფრანგეთი) მისია – 2006წ., Crisis Group – 2006წ.)]  კვლევებითაც.
· რეგიონში ზოგადად არაკეთილსაიმედო ეპიდსიტუაციაა, რაც მასობრივ ინფექციურ დაავადებათა აღმოცენება-გავრცელების რეალურ საფრთხეს შეიცავს;
· აშკარად შემაშფოთებელია ადგილობრივ ახალგაზრდებში (მათ შორის, მოზარდებში) ნარკომანიისა და ტოქსიკომანიის ფართოდ გავრცელება; 
· ხშირია სუიციდის შემთხვევები, განსაკუთრებით, ახალგაზრდა ასაკში;
· ფართოდაა გავრცელებული ინფექციური პათოლოგიები, პირველ რიგში, ტუბერკულოზი. მაგალითისთვის, მხოლოდ ქალაქ გალსა და 5 სოფელში, 2007 წელს დაფიქსირებულია ტუბერკულოზით დაავადებული 663 პირი, მათ შორის, 82 ბავშვი (12.4%). ამ კატეგორიის მხოლოდ მცირე ნაწილი (3.3-5.5%) გადის სტაციონარულ მკურნალობას გულრიფშის სპეციალიზებულ საავადმყოფოში. ზუგდიდში რეგისტრირებულია ტუბერკულოზით დაავადებული 58 გალიდან დევნილი მოქალაქე, მათ შორის, 8 ბავშვი. არსებული მონაცემები მიუთითებს რეგიონში სქესობრივი გზით გადამდები დაავადებების ფართოდ გავრცელებაზე; 
· დაძაბული ვითარებაა აივ/შიდსის ეპიდემიოლოგიის მხრივაც (დაუზუსტებელი მონაცემებით, რაიონში აივ-ინფიცირებულთა და დაავადებულთა რაოდენობა 50-ზე მეტია);

·  მაღალია არაგადამდებ დაავადებათა გავრცელების დონე (სისხლის მიმოქცევის, საჭმლის მომნელებელი სისტემების და ფსიქონევროლოგიური პროფილის პათოლოგიები). 
გალის რაიონის საერთო ავადობის სურათი მრავალფეროვანია და საკმაოდ ფართო სპექტრით ხასიათდება. გავრცელებულ პათოლოგიებს შორის პრევალირებს (ჩვენს ხელთ არსებული სტატისტიკური ინფორმაციის ანალიზით): 
· გულ-სისხლძარღვთა სისტემის დაავადებები - 21.4%;
· საჭმლის მომნელებელი სისტემის დააადებები - 15.9%;
· ფსიქონევროლოგიური დაავადებები - 13.4%; 
· საყრდენ მამოძრავებელი სისტემის დაავადებები - 12.1%;
· ყველა სხვა დაავადებები - 37.2% .
